
  

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 7, 2020 

  

255 

 

 

 

 

DOI:10.26104/NNTIK.2019.45.557 

ПЕДАГОГИКА ИЛИМДЕРИ  

ПЕДАГОГИЧЕСКИЕ НАУКИ 

PEDAGOGICAL SCIENCES 

 

Бабаева А.Д., Бабаев М.Д. 

СТУДЕНТТЕРДИН НРАВАЛЫК МАДАНИЯТЫН  

КАЛЫПТАНДЫРУУДА ИНТЕРАКТИВДҮҮ  

УСУЛДАРДЫ ОКУТУУНУН  РОЛУ 

Бабаева А.Д., Бабаев М.Д. 

РОЛЬ ИНТЕРАКТИВНЫХ МЕТОДОВ  

ОБУЧЕНИЯ  В ФОРМИРОВАНИИ НРАВСТВЕННОЙ  

КУЛЬТУРЫ СТУДЕНТОВ 

A.D. Babaeva, M.D. Babaev 

THE ROLE OF INTERACTIVE TEACHING  

METHODS IN THE FORMATION OF MORAL 

CULTURE OF STUDENTS 

УДК: 809.434 

Бул макала студенттердин интерактивдүү билим бе-

рүүнүн  эффективдүүлүгүн жогорулатуу тууралуу жазыл-

ган. Ошондой эле окутуунун үч этабы көрсөтүлүп, сабак-

тардагы инновациялык методдор  берилген. Интерактив-

дүү усулдар   индивидуалдык, жуптук, топтук иш кагаздар 

жана маалыматтын түрдүү булактары менен иштөөнү 

уюштуруунун жолдору каралган. Макалада изилдөөчүлүк 

долбоорлордун, ролдук оюндардын колдонулушун, чыгарма-

чылык тапшырмалардын пайдаланылышына  багыттал-

ган. Усулчулар жана практик мугалимдер тарабынан укук-

ту окутуу  үчүн  топтук иштердин  “кең чөйрө”, “айлан-

ма”, “аквариум”, “акыл-эс чабуулу”, “дебаттар” усулда-

ры иштелип чыккан. Окуу пландарына жүргүзүлгөн анализ 

орто кесиптик билим берүүнүн түрдүү баскычында укук-

тук билим берүүнү уюштуруу өзгөчөлүктөрү  эске алынган. 

Андан башка укуктук билим берүүнүн мазмуну студент-

терди социалдык жактан адаптациялоого жана укукту 

андан нары окутуунун киришүүсүнө багытталган баскыч-

тар көрсөтүлгөн.  

Негизги сөздөр: нравалык маданият, интерактивдүү  

усулдар, окутуучу, укуктук билим берүү,  топтук иштер, 

студенттер, окутуу.   

Данная статья посвящена повышению эффективнос-

ти интерактивного обучения студентов. А также пред-

ставлены три этапа обучения и инновационные методы 

преподавания. Интерактивные методы предоставляют 

способы организации работы с индивидуальными, парны-

ми, групповыми документами и различными источниками 

информации. Статья посвящена использованию исследова-

тельских проектов, ролевых игр, использованию творче-

ских заданий. Методисты  и практические преподаватели 

разработали широкий спектр методов групповой работы: 

«кружок», «аквариум», «мозговой штурм», «дискуссия» 

для преподавания права. Учебный план анализа учитывает 

специфику организации юридического образования на раз-

ных этапах среднего профессионального образования. Ав-

тором предложены различные инновационные методы обу-

чения и преподавания. Кроме того, в содержание юридиче-

ского образования входят шаги, направленные на социаль-

ную адаптацию студентов и внедрение дополнительного 

образования по своей специальности. 

Ключевые слова: нравственная культура, интерак-

тивные методы, преподаватель, юридическое образование, 

групповые работы, студенты, обучение.   

This article is dedicated to improving the effectiveness of 

interactive student learning. It also presents three stages of trai-

ning and innovative teaching methods. Interactive methods 

provide ways to organize work with individual, paired, group 

documents and various sources of information. The article is 

devoted to the use of research projects, role-playing games, the 

use of creative tasks. Methodists and practical teachers have de-

veloped a wide range of group work methods: “circle”, “aqua-

rium”, “brainstorming”, “discussion” for teaching law. The 

analysis curriculum takes into account the specifics of the 

organization of legal education at different stages of secondary 

vocational education. The author has proposed various innova-

tive teaching and teaching methods. In addition, the content of 

legal education includes steps aimed at the social adaptation of 

students and the introduction of additional education in their 

specialty. 

Key words: moral culture, interactive methods, teacher, 

legal education, group work, students, education. 

Педагогикалык  инновациялар  ХХI  кылымдын 

акырынан тартып, билим берүү системасындагы баар-

дык процесстердин активдүү компоненти болуп кал-

ды. Инновациялык укуктук ишмердик алдын ала    

аныкталган натыйжадагы - укуктук мамиледеги ин-

сандын жогорку деңгээлдеги маданияттуулук тарбия-

сына тез жана эффективдүү жетишүүгө негиз боло 

турган аракет системасына, окуу ишмердүүлүгүнө  

киргизилген жаңылыктарды көрсөтөт. Көптөгөн таж-

рыйбалар  жүргүзүлгөндөн кийин  алар педагогика-

лык технологияларды массалык түрдө окутуу үчүн  

жаңы түшүнүктөрдү өздөштүрүүгө багытталган би-

лим берүү мекемелеринде абдан натыйжалуу каражат   

катары эсептелинет.   

Азыркы технологиялар менен жүргүзүлгөн  

укуктук  окуу  системасы – инсандык  багыттын пай-

дасы үчүн авторитардык педагогикадан баш тарткан-

дыгы менен мүнөздөлөт. Бул учурда  укуктук билим 

берүүнүн негизги максатына – студенттердин инди-

видуалдык өзгөчөлүктөрүн эске алып, таяныч катары 

баскычтык дифференциалдаштыруу принцибин пай-

даланган окуу процессинин түзүлүшүндө гана жети-

шүүгө болот [1, 58-б.]. 

Укуктук билим берүү социалдык, укуктук масе-

лелердин чечилишине жана ал чечимдердин жоопкер-

чилигине катышуунун активдүүлүгүн өстүрүүнү  бол-

жолдонот. Окумуштуулар  А.В. Клименко,  Е.А.Пев-

цова  жана башкалардын көз карашында, нравалык-

укуктук маданиятты калыптандырууда интерактив-

дик окуу ишмердиги (англис тилиндеги  «Inter» - «өз 

ара », «act» - кызматташуу)  бир кыйла эффективдүү 

жемишин берет.  

Окуу процессиндеги окутуучу менен студент-

тердин түздөн-түз кызматташуусу аркылуу жүзөгө  

ашырылган усул  интерактивдүү деп аталат. Алар 

окуу процессине катышкандардын  ар биринин жеке 

салымынан жаңы  билим алуу иши жана жекеме-жеке 

кызматташуудан чөйрөлүк кызматташууга өтө турган  

биргелешкен ишмердикти уюштурууга жол ачат. 

Интерактивдик ыкмада студенттер өз ара бирин-бири 

окутат. Аларды айырмалап турган бөтөнчөлүк диа-

логдук мүнөздө сакталган.  

Ушул сыяктуу усулдар окуу процессиндеги 

коммуникациялар системасын принципиалдуу өзгөр-

түүгө багытталган. Анын натыйжасында окутуучу  

окуу процессин уюштуруучу, анын кеңешчи катары  

кошулат. Бул жердеги башкы маселе  студенттердин 

ортосундагы байланыш, алардын өз ара мамилеси 

жана кызматташтыгы түзүлөт. Окуунун жыйынтыгы  

окуу процессине катышуучулардын биргелешкен ара-

кетинин күчөтүлүшү аркылуу мыкты көрсөткүчкө же-

тип, студенттер анын натыйжасына биргелешкен 

жоопкерчиликти мойнуна алышат. 

Интерактивдүү усулдар А.Н. Иоффенин көз ка-

рашында, студенттер үчүн төмөнкүлөргө жол ачкан 

окуу процессинин интенсификациясына негиз болот 

[2, 150-б.]: 

 билимдин кыйла жеткиликтүү болушуна; 

 жеке көз каршын жаратууну, өз оюн туура жетки-

рүүнү, жеке көз карашындагы  далилдерди тургу-

зууну, өзүнүн далилин аргументтештирүүнү, дис-

куссия алып барууну үйрөтөт; 

 башка адамды уга билүүнү, альтернативдик пи-

кирди сыйлоого тарбиялайт;  

 ар кыл социалдык кырдаалдарды моделдештирип, 

аларды биргелешкен  шартта чечет, ошону менен 

катар эле түрдүү турмуштук жана укуктук кыр-

даалдарга кирип, анда жашап көрүү аркылуу  жеке 

турмуштук тажырыйбасын (социалдык, укуктук)  

байытат; 

 тайпада конструктивдүү мамилени түзүүнү, андан 

өз ордун табууну, конфликтен качууну, компро-

мисстерди издеп, аны жөнгө салууну, диалогго 

аракет кылууга жеткирет;  эсептик маалыматтарды  

анализдеп,  окуу процессине чыгармачылык менен 

мамиле кылууну үйрөтөт; долбоорлоо ишмерди-

гин, өз алдынча иштерди, чыгармачылык иштерди 

өнүктүрөт. 

Интерактивдүү усулдардын пайдаланылышы 

студенттер менен окутуучулардын кызматташуу 

идеясын жүзөгө ашырууга жол ачып, аларды кон-

структивдүү кызматташууга  алып барат. Сабактагы 

психологиялык климаттан арылууга мүмкүнчүлүк бе-

рет да, жагымдуу кырдаал жаратат. Ошентип, укуктук 

компетентүүлүк түзүлүшүнүн баардыгынын калыпта-

нышы жүзөгө ашырылат.  

Интерактивдүү усулдар индивидуалдык, жуп-

тук, топтук иш кагаздар жана маалыматтын түрдүү 

булактары (анын ичинде компьютердик) менен  иш-

төөнү уюштурууну; изилдөөчүлүк долбоорлордун, 

ролдук оюндардын колдонулушун, чыгармачылык 

тапшырмалардын пайдаланылышына багыттайт. 

Азыркы учурда усулчулар жана практик мугалимдер 

тарабынан укукту окутуу  үчүн  топтук иштердин  бир 

канча формалары иштелип чыккан. Алардын ичинен 

көпчүлүккө белгилүүлөрү – “кең чөйрө”, “айланма”, 

“аквариум”, “ акыл-эс чабуулу”, “дебаттар”.  

Окуу пландарына жүргүзүлгөн анализ орто ке-

сиптик билим берүүнүн түрдүү баскычында укуктук 

билим берүүнү уюштуруу өзгөчөлүктөрүн бөлүп ка-

роого мүмкүнчүлүк жаратты. Баштапкы укуктук би-

лим берүүнүн мазмуну студенттерди социалдык жак-

тан адаптациялоого жана укукту андан нары окутуу-

нун киришүүсүнө багытталган. Бул баскычтагы укук-

тук билим берүүнүн натыйжасы болуп – курчап тур-

ган дүйнөгө инсандын ишенимдүү багыты, эл арасын-

дагы мамиленин өзгөчө чөйрөсү катары  укук жөнүн-

дөгү анын алгачкы түшүнүгү эсептелет. Мындагы 

окуу программаларынын  таанып билүү компоненти  - 

студенттерге тааныш болгон эл арасындагы мамиле-

лер, алар үчүн аныкталган нормалар түшүнүгү сыяк-

туу кырдаалдарга максималдуу түрдө жакын карал-

ган. 

Бул учурда студенттердин укукка болгон кызы-

гуусун ойготуу менен эле чектелбей, белгилүү кыр-

даалдарда конфиликтик компетенциясынын негизин-

деги базалык социалдык мүмкүнчүлүктөрдү, кон-

структивдүү ыкмаларды реалдуу түрдө иштешине 

мүмкүнчүлүк жараткан ишмердиктин окуудан тыш-

каркы формасы жана практиккалык  сабактардын сис-

темасы курулушу мүмкүн.  

Бул  маанилүү тапшырмалардын бири болуп  – 

окутуучулардын  заманбап усулдарды, анын ичинде, 

белгилүү сынчыл ойлом  технологиясын ишенимдүү 

колдонууга негиз боло турган укуктук тексттер менен 

иштөөнүн баштапкы ыкмаларынын калыптанышы 

саналат [3, 50-б.]. 

Колледждеги окуунун биринчи баскычында – 

укуктук курстардын таанып билүү компонентин  бо-

лушунча кеңейтүү – теориялык  билим менен укуктук 

маселелерди, кырдаалдарды чечүүдөгү практикалык 

тажырыйбаларды айкалыштырат. Бул учурда сту-

денттин өз алдынча укуктук жөндөмү, мүмкүнчүлү-

гүн активдештирүү шыгы, укук чегинде өзүнүн жү-

рүм-турумун түзө билиши, актуалдуу маалыматтарды 

таап, пайдаланышы, ал же бул маселеден укуктук кон-

тексти аныктай билиши окуунун негизги максатта-

рына кирет. Биринчи курстар мыйзамдардын маани-

лүү жоболорун сөзмө-сөз жатка билиши зарыл эмес. 

Бирок мыйзам актыларынын ал же бул тармагындагы 

талаптарды өздөштүрүү тажырыйбасына ээ болуу 

алардын милдети. Ошону менен катар эле кырдаалды 

мыйзам жолу менен чечүү жана укукту өз алдынча 

түзө билүү тажырыйбасына жетишүү да алар үчүн 

зарыл [4, 49-б.]. 

Колледждеги окуунун экинчи баскычы укукту 

окутуу этабында жетишкен натыйжаларды сактап ка-

луу жана аларды кеңейтүүгө арналган. Бул учурдагы 

орто кесиптик окуу жайынында билим берүү система-

сынын негизги бөтөнчөлүгү – мультипрофилдик оку-

тууну жогорку баскычка жайылтуу концепциясынын 

иштелип чыгышында, анын жайылтылышында турат. 

Мында студенттердин өз адистигине шайкеш келген 

укук  аспектилер менен таанышуусуна  мүмкүнчүлүк 

жараткан окуу профилдерине укуктук курстардын 

мазмуну ыңгайлаштырылат. Ошондуктан, гуманитар-

дык жана социалдык-экономикалык профилдер үчүн 

ар кыл типтеги окуу программаларынын иштелип чы-

гышы зарыл.  

Студенттердин нравалык-укуктук маданиятын 

калыптандыруу планындагы билим берүү мекемеси-

нин ишмердүүлүгүндөгү приоритеттүү тапшырма-

лардын бири – бул иштеп жаткан саясий-укуктук 

салттардын өзгөртүлүшү экендигин баса белгиле-

гибиз келет. Себеби, билим берүү чөйрөсү өз ишмер-

дүүлүгүндө укуктук билим берүү системасынын ажы-

рагыс компоненттерин көрсөтөт.  

ЖОЖдогу карым-катышты жана ишмердик 

структураларын кеңейтүү жолу аркылуу, биринчи 

курстан ар бир студент үчүн өздөрү тандаган нрава-

нын негизинде жеке маданиятын өзү аныктоого  шарт 

жаратуу жолу менен рефлекстик багыттык таалим-

тарбия чөйрөсүн түзүү мүмкүн экендигин  практика 

көрсөттү. Тагыраак айтканда,  ЖОЖдордун таалим-

тарбия чөйрөсү атайын уюштурулган процессте жүзө-

гө ашырылат. Ал жаңы чөйрөгө аралаша баштаган 

студенттин маданият мамилесине болгон кайдыгер-

лигин төмөндөтүп, социалдык адаптациясын күчөтүп, 

анын активдүүлүгүн жана демилгелүүлүгүн өнүктү-

рөт. ЖОЖдун рефлекстик багыттык таалим-тарбия 

берүү чөйрөсүндөгү педагогикалык потенциалдын ке-

ңейтилиши студенттин баалуулук, эмоционалдык, 

жүрүм-турум автономияларынын пайда болушуна 

негиз болуп, аларды биринчи курстан нравалык-укук-

тук ишмердиктеги  демилгелүүлүккө жана активдүү-

лүккө багытталган програмаларды аткарып, жүзөгө 

ашырууга тартуу жолу  аркылуу аларды өнүктүрөт. 

Студент жаңы чөйрөгө туш келгенде – нравалык, 

укуктук императивге негизделген турмуштук  багы-

тын, чыныгы патриотизмге болгон сезимин, жаран-

дык жоопкерчилигин жоготпай сактап калууга көмөк-

төшүү зарыл. Алардын толук сакталып калышы ошол 

учурда жана келечекте анын туруктуулугун, стабил-

дүүлүгүн, ийкемдүүлүгүн камсыз кылат. Кээ бир оку-

муштуулардын көз карашына таянып, демократиялык 

жаңы билим берүүнүн башкы фигурасы жеке ишмер-

дигинин субъектиси катары тарбиялануучу болушу 

керек экендигин айтат. Ага улай эле педагог анын же-

ке ишмердигине багыт берип, жетекчиликке алууга, 

тагыраак айтканда, “таалим-тарбия чөйрөсүн” уюш-

турууга милдеттендирилгендигин көрсөтөт. Ушул 

аспектен алып караганда, таалим-тарбия процесси 

долбоорлоо, конструкциялоо жана тарбиялоо ишмер-

дигиндеги жагдайларды жаратуу зарылдыгынан ке-

лип чыгары тургандыгын  белгилейт. 

Биринчи курстун студенттерин жаңы шартка 

адаптациялоо процессин жеңилдетип, биздин окуу 

жайдын чөйрөсүндө нравалык-укуктук маданиятты 

эффективдүү калыптандыруу үчүн студенттердин 

баардыгы кабыл ала алгыдай баалуулуктар системасы 

иштелип чыккан. Ошону менен катар эле бул окуу 

жайда биринчи курстан баштап  нравалык-укуктук 

маданият багытындагы жүрүм-турум жана карым-ка-

тыштын так нормалары, принциптери  түзүлгөн. Нра-

валык-укуктук маданияттын элементтери окуу жай-

дын локалдык иш кагаздарында чагылдырылып, сту-

денттерге ички коммуникациялардын көп кырдуу 

каражаттарынын жардамында көрсөтүлөт. 

Окуу жайдын шартында биринчи курстан дүйнө 

тааным позициясы калыптанбаган студенттин айла-

на-чөйрө менен болгон конструктивдүү мамилеси 

жардыланып, жогорку курска барганга чейин асо-

циалдык турмуштук “принциптеринин” белгилүү бө-

лүгү калыптанып, негативдик көрүнүштөгү жүрүм-

турумдар келип чыга тургандыгын изилдөөбүздөгү 

маалыматтар бышыктайт. Изилдөөбүздүн натыйжасы 

көрсөткөндөй, окуу жайдын студенттеринин укуктук 

аң-сезимин, жүрүм-турумун өз алдынча үзгүлтүксүз 

өнүктүрүп турууга багытталган турмуштук тажрый-

басынын жетишсиздиги, өзүнө бейтааныш жаңы нер-

сени (наркотиктер ж.б.у.с.) пайдалап көрүү аракети, 

курдаштарынан  обочолонуп калуусу, айрым учурда 

мыйзамга каршы аракетке барышы андай жүрүм-ту-

румдардын негизги себептери болуп саналат. Мындай 

учурда студенттер өзү жасаган жоруктун акыры 

кандай бүтүшүн аңдай алышпайт. Демек, ал нрава-

лык-укуктук маданияттын баалуулук-мотивациялык 

компоненти калыптанбагандыгынын  көрсөткүчү.  

Студентте нравалык-укуктук маданияттын баа-

луулук-мотивациялык компонентин ЖОЖдогу атай-

ын уюштурулган рефлекстик багыттын таалим-тар-

бия берүү чөйрөсү гана калыптандырат. Мына ошого 

ылайык, биздин окуу жайда рефлекстик багыттык таа-

лим-тарбия берүү чөйрөсүнүн эффективдүү негизги 

критерийлери болуп: биринчи курстан студенттердин  

курак-жашына ылайык,  зарыл болгон статусту алып 

жүрүшү, өзүнө таандык функцияларды аткарууга 

даяр болгондугу; окуу жайдын таалим-тарбия чөйрө-

сүнүн шартында өзүнүн керектөөсүн канаатандыруу 

же өнүктүрүү мүмкүнчүлүгү; окуу жайдын эрежеле-

рин акыл-эс менен сактоого жасалган аракети; нрава-

лык-укуктук ишмердиктеги ар түрдүү иш чараларга 

активдүү катышуусу эсептелет.   

Коомдогу нравалык-укуктук маданияттын жак-

шыртуу маселесин окуп үйрөнүү  ал же бул каражат-

тардын пайдаланышындагы натыйжалуулуктун 

аныкталышы менен түздөн-түз байланышта. Мына 

ушуга байланыштуу илимпоздор  сунушталган мо-

делдердин эффективдүүлүгү жөнүндөгү маселени че-

чилишин карашкан. 

Нравалык-укуктук маданиятты калыптандыруу 

процессинде концептуалдык таасирдин маанилүү 

шарты болуп – анын эффективдүүлүгү эсептелет. Бул 

жерде таалим-тарбия натыйжасына жетүү максатына  

багытталган  шарттын  шайкеш келишине көңүл буру-

лушу зарыл. Себеби, дал ушул максат менен натыйжа 

укуктук таалим-тарбиянын эффективдүүлүгү түшү-

нүгүнүн  структурасын түзүүчү элементтери болуп 

саналат. 

“Эффективдүүлүк” түшүнүгү кандайдыр бир се-

бептин, аракеттин таасиринен келип чыккан натыйжа 

катары белгиленет. Бир топ авторлор: ”Укуктук таа-

лим-тарбиянын эффективдүүлүгүн - укуктук таалим-

тарбия ишмердигинин, социалдык максаттарга   же-

түү үчүн коштоп жүргөн натыйжалардын айкалышы 

катары кароого болот,” - деп эсептешет [5, с. 32]. Нра-

валык-укуктук билим берүүнүн чегинде  окуу-тарбия 

процессинин объектилерине жана субъектилерине 

максаттуу багытталган биргелешкен аракеттердин на-

тыйжасы тууралуу кеп жүрөт.  

Укуктук аспектилерди талкууга алуу учурунда 

тайпалык талкуунун коом таануу предмети катары 

мыйзам ченем нормалары (анын ичинде альтернатив-

дик аскер кызматы), соттук чечимдер же башка иш ка-

газдары пайдаланылат. Тайпалык аракеттенүүнүн 

кыйла жөнөкөй формасы – бул «кең чөйрө»  болуп са-

налат. Бул формада иш үч этап менен өткөрүлөт. 

Биринчи этапта тайпа кең чөйрөдө отургучтарга 

жайгашат. Окутуучу талкууга ылайык кырдаалды 

алып чыгат. 

Экинчи этап – белгиленген убакыт аралыгында 

(болжолдуу 10 мүнөт) ар бир студент өзүнүн барагы-

на көйгөлүү маселенин чечилиши тууралуу жеке су-

нушун жазып чыгат. 

Үчүнчү этап – ар бир студент жазган сунушун 

жалпы чөйрөгө окуп берет. Тайпа тынч отуруп (сын 

айтпай) угушат да, ар бир пункт боюнча добуш берүү 

жүргүзүлөт, айтылган сунуштар доскага жазылып, 

жалпы чечимге киргизүү тарабы каралат. 

“Кең чөйрө” ыкмасы маселени чечүү жолун же 

бул чечимдин түзүмүн ыкчам аныктоого мүмкүн бол-

гондо оптималдуу пайдаланылат. Белгиленген фор-

манын жардамы менен, мисалы, мыйзам долбоорло-

рун, көрсөтмөлөрдү, локалдык нормативдик-укуктук 

актыларды иштеп чыгуу ыңгайлуу.  «Аквариум» – 

диалог формасы. Мында студенттерге «коом алдын-

да» талкуу жүргүзүү сунушталат. Форманын бул 

түрүндө түзүлгөн чакан топ берилген маселе боюнча 

аларга ишеним жарата алган ал же бул диалогду алып 

барууну тандашат. Айрым учурду диалогго катышуу-

ну каалагандардын саны көбөйүп кетиши мүмкүн. 

Диалого катышпаган студенттер көрүүчүлөрдүн ро-

лунда болот. Ушудан улам анын аталышы – “аква-

риум” болуп калган.  

Бул ыкмалар ар кандай идеялар ыкчам айтыла 

турган учурда же тайпа ал же бул абстрактуу идея 

тууралуу жеке турмуштук тажырыйбасы боюнча, өз 

көз карашы менен ой жүгүртүүсү керек болгон кезде 

колдонулат. Укуктук билим берүүдө аталган ыкмалар 

белгилүү  форма катары аныкталып, пайдаланылууда. 

